
102/3
KISWAHILI
KARATASI YA 3
FASIHI 

MUDA: 2 ½  


Kiswahili
Fasihi 


MAAGIZO:
1.  Jibu maswali manne pekee.
2.  Swali la kwanza ni la lazima.
3.  Maswali hayo mengine matatu yachaguliwe kutoka sehemu nne zilizobaki; yaani Riwaya, 
     Tamthilia, Hadithi fupi na Ushairi.
4.  Usijibu maswali mawili kutoka sehemu moja.



KWA MATUMIZI YA MTAHINI PEKEE
	SWALI
	UPEO
	ALAMA

	1
	20
	

	2
	20
	

	3
	20
	

	4
	20
	

	JUMLA
	80
	




[bookmark: _Hlk168050416][bookmark: _Hlk198296139]1. LAZIMA:				NGUU ZA JADI- Prof Clara Momanyi		ALAMA 20
Soma dondoo kisha ujibu maswali yanayofuta ;
Watategemewa na nani maishani? Hiki ndicho kizazi cha kesho au kizazi kilichopotea tayari?
a)Weka dondoo hili katika muktadha wake.                                                                                (alama 4)
b)Tambua toni katika mazungumzo haya.                                                                                   (alama 2)
c)Onyesha ni vipi kizazi cha leo na cha kesho kilivyopotea.                                                       (alama 12)
2. TAMTHILIA: 			BEMBEA YA MAISHA – Timothy Arege	      	ALAMA 20
Jibu swali la i au ii
i) Soma dondoo lifuatalo kisha ujibu maswali yanayofuata:
...lakini ndio tabia yenu wanawake.Miaka inaposonga kama hivi mnatuona kama... kama... kama... kama vile tambara bovu.
a)Eleza muktadha wa dondoo hili.                                                                                    		 (alama 4)
b) Eleza umuhimu wa msemewa katika kukuza maudhui.                                                    		(alama 4)
c)Tambua mbinu nne za kimtindo katika dondoo hili.                                                     		(alama 4)
d)Kwa kutoa hoja nne kutoka kwa Tamthilia eleza ni vipi utamaduni ulivyothaminiwa katika jamii hii ya Bembea ya Maisha.       										(alama 4)
e) Onyesha jinsi faraja ilivyoalika katika maisha ya msemewa kwa kurejelea tamthilia ya: Bembea ya Maisha.		              									(alama 4)                                                                                                      
AU
[bookmark: _Hlk168049371](a) Changanua mtindo katika kifungu kifuatacho.							(alama 10)

Maskini mke wangu! Kumbe ugonjwa haukumsaza mwaka baada ya mwaka. Umemla bila huruma. Awali niliona kama mchezo. Kumbe ilikuwa kweli! Kauli yake ninaona imesimama. Ni mwele hakika. Laiti ningejua, jana ningeishi tofauti. Silesi zetu za maisha tungezila zilivyokuja kwa furaha. (Kimya). Siku hazigandiwala jana hairudi. Sasa jana imebaki kuwa kumbukizi baada ya kusombwa na wakati mfano wa mafuriko msimu wa masika. (Kimya). Kwa bahati nzuri bado tupo. Ninaweza kuiachia dunia tabasamu iwe silesi kwa vizazi vijavyo na kila mwenye nia njema. (Kimya). Siwezi kuendelea kuishi hivi. Sasa nimekata shauri. Lazima niache njia ya zamani na kuifuata mpya. Maisha mapya. Pombe! (kama anayeisemea pombe). Umenichezesha kama mwanasesere kwa muda mrefu. Umeninyima fursa ya kuielewa familia yangu. Hapana! Siku zangu za uzeeni lazima nizitumie kumwangalia mke wangu mgonjwa. Lazima nimshukuru kwa vitendo kwa jinsi alivyojitolea kuijenga familia yetu. (anapunga mkono.) Kwaheri pombe. Buriani.

b) Bainisha toni ya dondoo hili.									(alama 2)
c) Fafanua umuhimu wa msemaji wa maneno haya katika kuijenga tamthilia nzima.		(alama 8)





3.	                                                             USHAIRI	 	    	           		ALAMA 20	
i)	Soma shairi hili kisha ujibu maswali.
Nilikuomba chakula, nawe kweli kaninyima
Sikuwa hata na hela, kakimbila kwenye dhima
Megunduwa ewe Shilla, hunijalingi daima.

Sisahau kisogoni, mnobe ulipokuwa
Makabadhi linombeni, nani kwa wema litowa
Na libasi za mwilini, samani za mtakawa.

Shilla ya shule sifutu, lokufanyia hisani
Dafutari na madutu, sare pia likupeni
Linisumbua kuntu, na mie kavumileni

Kozi na nilikupeni, kulipa karo chuoni
Ulinisapa kamani, mnobe nikabakini
Asante punda yani, ni mateke wajamani

Bada ya kazi mwanangu, siku ‘tupa abadani.
Nilisaka msenangu, lodi rafiki moyoni
Ka‘pa kazi wanguwangu, hela nyingi kushikeni

Babayo alifariki, ukiwa bado kiini
Kiacha bila rafiki, hapo hapo pa nyumbani
Nami amiyo kacheki, na nikakuchukueni

Waringa kama tausi, wewe Shilla ni kinyonga
Daraja usilitusi, lokuvusha engaenga
Unapofika ofisini, kumbuka kutojitenga

Maswali
(a) Lipe shairi hili anwani inayofaa. 								(alama 1)
(b) Bainisha hisani tatu alizofanyiwa nafsi nenewa. 					(alama 3)
(c) Tambua nafsi neni katika shairi hili. 							(alama 1)
(d) Andika ubeti wa pili katika lugha nathari. 						(alama 3)
(e) Taja na ueleze mbinu tatu alizotumia malenga ili kutosheleza mahitaji yake ya kiarudhi.(alama 3)
(f) Eleza toni za shairi hili. 									(alama 1)
(g) Fafanua sura ya shairi hili. 								(alama 3)
(h) Ainisha shairi hili ukizingatia vigezo vifuatavyo: 					(alama 3)
(i) Mishororo
(ii) Migao/ vipande
(iii) Vina 
(i) Eleza maana ya maneno haya kama yalivyotumiwa katika shairi. 				(alama 2)
(a) Dhima	
(b) sifutu

AU



ii) Soma shairi lifuatalo kisha ujibu maswali.
[bookmark: _Hlk176704631]
Moyo haukongi:
Haidhuru uwe wa mwanadamu
Au wanyamamwitu.

[bookmark: _Hlk176704705]Japo maji yamyumbishe
Kando ni mwabahari
Kizee utamwona
Kwa nguvu za uchawi wa moyo
Mawimbini akisukwasukwa
Mithili ya jahazi lililochoka
Kwa urefu wa safari:
Ingawa atabamizwa matumbwaweni
Na yake seruni maji kuitwaa
Atang’ang’ana kuidaka japo  kwa shida
Na majini kuelea
Kama anayeyatisha kuwa
Bado si haya  misuli ipo.

Basi ajabu usione
Paka maziwa kunywa
Katika uzima wake
Au bi kizee kichwa akiyumbisha
Kwa  mliowaala
Ama nyama kupania kula
Japo jino la mwisho
Liling’oka juzi.

Moyo haukongi kwa msukumo wa wakati:
Ni misuli inokonga.
Moyo, simba wa wakati.

a) Hili ni shairi la aina gani?							(Alama 2)
b) Eleza muundo wa shairi hili. 						(Alama 4)
c) Kwa nini mshairi anaeleza kuwa moyo haukongi?       			(Alama 4)                                                           
d) Tambua mishororo baki kwenye shairi hili.                            		 (Alama 2)                                               
e) Eleza mbinu mbili za idhini ya mshairi kwa kurejelea shairi hili.  		 (Alama 2)                                    
f) Eleza toni ya shairi hili.                 						(Alama 2)                                                                                              
g) Andika ubeti wa tatu kwa lugha tutumbi.              				(Alama 4)                                                                 


[bookmark: _Hlk168050303][bookmark: _Hlk198296163]4. HADITHI FUPI:	Mapambazuko ya Machweo Na Hadithi Nyingine na D.W. Lutoma na Phibbian Muthama											ALAMA 20
Jibu swali moja
i) Mzimu wa Kipwerere!-Yussuf Shoka Hamad
Soma dondoo kisha ujibu maswali yanayofuata.
“…Akainama chini kwenye tendeguu moja la kitanda cha besera.Akachukua kibatari cha kiberiti ili awashe taa.Mimi,nikiwa mle mvunguni.sasa kwa hakika nilishamjua shetani wa mzimu ule ni nani.Kumbe hakuwa shetani wala Kipwerere!”


a)Yaweke maneno haya katika muktadha wake.                                                                      (alama 4)
b)Fafanua mbinu za kimtindo katika dondoo hili.                                                                    (alama 4)
c)Onyesha umuhimu wa mandhari katika dondoo hili.                                                            (alama 4)
d)Wanakijiji waliuogopa mzimu wa Kipwerere kiasi cha kuuabudu na kutoufanyia mzaha. 
    Thibitisha kauli hii                                                                                                                 (alama 8)

AU
[bookmark: _Hlk168129005]ii)         Msiba wa Kujitakia   - D.W .Lutomia                 
“Wetu ni wetu ,hata akiwa mbaya …ni wetu.hatuna budi kuchagua yeye .lisilobudi hubidi.”
(a)Eleza muktadha wa dondoo hili.                                                                            (alama 4)
(b)Fafanua vipengele vya kimtindo katika dondoo hii.                                               (alama 4)
(c)Hiari ya maamuzi ya wahusika mbalimbali yamewaletea madhila anuwai.jadili.(alama 12)

[bookmark: _Hlk168050001]5. 					FASIHI SIMULIZI					ALAMA 20
Chagua swali moja kati ya haya
[bookmark: _Hlk32569561]1.Soma utungo ufuatao kisha ujibu maswali
Heri ujue mapema
Nasaba yetu haina woga
Woga haumei kwetu, humea kwa kina mamako.
Tulichinja jogoo na fahali ili uwe mwanaume.

Ah! Kisu cha ngariba ni kikali ajabu.
Iwapo utatikisa kichwacho.
Uhamie kwa wasiotahiri,
Ama tukwite njeku.

Mpwangu kumbuka hili,
Wanaume wa mlango wetu
Si waoga wa kisu
Wao hukatwa mchana hadi usiku
Wala hawalalamiki.

Siku nilipokatwa
Nilisimama tisti
Nikacheka ngariba kwa tashtiti
Halikunitoka chozi.

Iwapo utapepesa kope
Wasichana wa kwetu na wa mbali
Wote watakucheka
Ubaki ukinuna.

Sembe umepokea
Na supu ya makongoro ukabugia
Sema unachotaka
Usije kunitia aibu

	Maswali;
(a) Taja na uthibitishe shughuli zozote za kiuchumi za jamii ya wimbo huu		(alama 4) 
(b) Ni nani mwimbaji wa wimbo huu na anawaimbia nani?					(alama 2)
(c) Huu ni wimbo wa aina gani? Thibitisha 							(alama 2)
(d) Mwimbaji wa wimbo huu ana taasubi ya kiume. Thibitisha kauli hii.			(alama 2)
(e) Eleza kwa hoja sita wajibu wa nyimbo katika jamii					(alama 6)
(f) Ijapokuwa nyimbo ni nzuri, zina ubaya wake. Thibitisha kauli hii kwa hoja nne.	(alama 4) 


AU
2. Soma yafuatayo kisha ujibu maswali
…Niaje wazungu wanaweza kutunza vitu vikajaa kwenye friji? Kwani tamaa yao huwa wapi? Yaani nimeweka soda mbili tu kwenye friji lakini akili haitulii hadi nizinywe.Siwezi kulala chumba kimoja na chakula.. Niko sebuleni nazunguka tu kama koo atafutaye pa kutagia yai. Najaribu kuwaza vitu vingine lakini wapi! Akili inaniambia tu, “My friend, kunywa soda!”

a) Bainisha kipera cha utungo huu  							(alama2)
b) Utanzu wa kipera hiki huweza kuchukua nafasi muhimu katika fasihi simulizi. Thibitisha kwa kurejelea hoja zozote sita						(alama6)
c) Ufanisi wa uwasilishaji wa utanzu huu unategemea fanani. Tetea kauli hii. 		(alama6)
d) Ni changamoto zipi zinaweza kumkabili mwanafasihi mtafiti nyanjani?   		(alama6)

Ukurasa  3 kwa 6

